
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 31 DE MARZO DE 20186,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE CULTURA, EDUCACION E ORDENACION UNIVERSITARIA

= Decreto polo que se establece o curriculo do ciclo formativo de grao superior
correspondente ao titulo de técnico superior en Asesoria de Imaxe Persoal e
Corporativa.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Acordo polo que se autoriza a adquisicién de compromisos de gasto de caracter
plurianual derivados da Resolucidon da Secretaria Xeral da Igualdade pola que se
regulan as bases para a concesidon das axudas peridédicas de apoio a mulleres
que sofren violencia de xénero e se procede & sUa convocatoria para o ano
2016.

CONSELLERIA DE MEDIO AMBIENTE E ORDENACION DO TERRITORIO

= Acordo polo que se autoriza a sinatura do convenio entre a Conselleria de Medio
Ambiente e Ordenacién do Territorio e o Concello de Mos para a execucién das
obras de acondicionamento do aparcadoiro e accesos ao cemiterio de Petelos en
Mos, por un importe de trescentos oitenta e seis mil corenta e sete euros con
quince céntimos (386.047,15€).

= Acordo polo que se autoriza a sinatura do convenio entre a Conselleria de Medio
Ambiente e Ordenacién do Territorio e o Concello de Leiro para a execucién das
obras de acondicionamento da rda Padre Eijan, por un importe de cento noventa
e tres mil oitenta e un euros con trinta e sete céntimos (193.081,37€).

CONSELLERIA DE INFRAESTRUTURAS E VIVENDA

= Acordo polo que se aproba o contrato de xestién da Axencia Galega de
Infraestruturas 2016-2017.

CONSELLERIA DE POLITICA SOCIAL

= Acordo polo que se autoriza o compromiso de gasto de caracter plurianual para
a concesién de cincocentas oitenta e oito libranzas de prestacién de coidados no
contorno familiar consonte as previsidns establecidas pola Lei 39/2006, do 14
de decembro, de promocién da autonomia persoal e atencién as persoas en
situacién de dependencia, por un importe total de dous millébns novecentos
noventa e dous mil oitocentos vinte e cinco euros con cincuenta e catro
céntimos (2.992.825,54€).

INFORMES
CONSELLERIA DE FACENDA

» Informe sobre o anteproxecto de rehabilitacién da antiga sede da Xunta de
Galicia en Pontevedra.

CONSELLERIA DE INFRAESTRUTURAS E VIVENDA
= |Informe sobre a situacidn actual e previsiéons da Estacion Intermodal da Coruia.
CONSELLERIA DE SANIDADE

= |[nforme sobre a posta en marcha da nova unidade de radioterapia no Hospital
Universitario Lucus Augusti de Lugo.

CONSELLERIA DE POLITICA SOCIAL

= |Informe sobre as linas basicas do Plan de Inspecciéon de Servizos Sociais de
Galicia para o ano 2016 e sobre o cumprimento dos obxectivos fixados no Plan
de Inspeccién de Servizos Sociais de Galicia para o ano 2015.

CONSELLERIA DO MEDIO RURAL

= |Informe sobre axudas a investimentos en pequenas empresas de actividades non
agricolas.

A CONSELLERIA DE CULTURA E EDUCACION ADAPTA O CURRICULO DO
CICLO FORMATIVO DE GRAO SUPERIOR EN ASESORIA DE IMAXE PERSOAL E
CORPORATIVA AS NECESIDADES DO SECTOR

= O Consello da Xunta deu hoxe o visto e prace ao novo plan, que se axusta ao
Sistema nacional de cualificacions e formacion profesional

A Conselleria de Cultura, Educacién e Ordenacién Universitaria adaptou as necesidades
do tecido social e produtivo galego o curriculo do ciclo formativo de grao superior en
Asesoria de Imaxe Persoal e Corporativa, un plan de estudos ao cal hoxe deu o visto e
prace o Consello da Xunta.

De acordo con este curriculo, a competencia xeral do titulo de técnico superior en
Asesoria de Imaxe Persoal e Corporativa consiste en desefiar e organizar proxectos de
asesoramento en imaxe persoal, empresarial e institucional, organizar eventos e
planificar os procesos de adestramento persoal en habilidades de comunicacién,
protocolo e usos sociais, respectando criterios de calidade, seguridade, respecto polo
ambiente e deseno universal.

Postos de traballo

As ocupacidns e os postos de traballo mais salientables que poderan desenvolver seran
os de director técnico artistico en produciéns audiovisuais, escénicas e de moda,
técnico comercial ou de protocolo e cerimonial en instituciéns publicas e privadas,
experto en etiqueta e usos sociais ou en habilidades comunicativas, técnico en
gabinetes de relaciéons publicas ou especialista en imaxe en departamento de
marketing.

Asi mesmo, poderan traballar como director de gabinete de asesoria de imaxe,
asistente técnico de imaxe politica, cultural e artistica, asistente persoal no coidado da
imaxe ou organizador de vodas. As persoas tituladas neste ciclo poderan tamén realizar
tarefas de asesoria de estilismo no vestir, de estilos e tendencias, en comercios de
vestiario e complementos, de imaxe en medios audiovisuais e de moda, de imaxe
corporativa, de protocolo e organizaciéon de actos e eventos, na compra de vestiario,
complementos, regalos e cosméticos, ou de asesoria de prensa especializada en imaxe
persoal.

94 curriculos actualizados

Co aprobado hoxe, o departamento educativo da Xunta ten actualizado un total de 94
curriculos de ciclos formativos, e en todos eles inclie a identificacién do titulo, o seu
perfil profesional, o ambito profesional, a prospectiva do titulo no sector ou nos
sectores, as ensinanzas do ciclo formativo, a correspondencia dos mddulos
profesionais coas unidades de competencia para a suUa acreditacion, validacién ou

exencioén, asi como os parametros do contexto formativo no relativo a espazos,
equipamentos, titulaciéns e especialidades do profesorado, e as suas equivalencias
para efectos de docencia, de acordo co Sistema nacional de cualificaciéns e formacion
profesional.

Asi mesmo, determinanse os accesos a outros estudos, as validaciéns, exenciéns e
equivalencias, e a informacién sobre os requisitos necesarios segundo a lexislacién
vixente para o exercicio profesional, cando proceda.

Ademais, o departamento educativo da Xunta de Galicia elaborou 21 curriculos de
formacién profesional béasica para que sexa posible implantar en Galicia estas
titulaciéns.

A XUNTA INCREMENTA PRETO DUN 16 POR CENTO AS AXUDAS
PERIODICAS PARA AS MULLERES QUE SOFREN VIOLENCIA DE XENERO

» As axudas tentan garantir 4s mulleres vitimas da violencia de xénero unhas
condicions suficientes de independencia econdmica respecto do agresor que lles
posibilite dar o primeiro paso ou consolidar a ruptura dunha situacion na cal corren
perigo

» O ano pasado un total de 339 mulleres foron perceptoras destas axudas, que varian
entre os 300 e 800 euros ao mes

O Consello da Xunta autorizou hoxe establecer as bases e convocar para este ano as
axudas econdmicas de caracter periddico de apoio a mulleres que sofren violencia de
xénero establecidas na Lei galega para a prevenciéon e o tratamento integral da
violencia de xénero, para as cales o Goberno galego destinard mais de 2 milléns de
euros para este exercicio 2016-2017, o que supdn un incremento de case o 16 por
cento con respecto & convocatoria anterior.

A axuda consiste nunha contia econédmica destinada directamente a beneficiaria, de
caracter periédico, ata o maximo de 12 mensualidades. O importe das axudas varian
entre 300 e 800 euros/mes, en funciéon dos ingresos da beneficiaria, e dos fillos/as
menores e menores en acollida ao seu cargo, e de circunstancias de discapacidade.

A convocatoria tenta garantir as mulleres vitimas da violencia de xénero unhas
condiciéons suficientes de independencia econdmica respecto do agresor que lles
posibilite dar o primeiro paso ou consolidar a ruptura dunha situacién na cal corren
perigo. As axudas vénense convocando anualmente desde o ano 2006.

Os requisitos para optar a estas axudas son ser muller maior de idade ou emancipada,
vitima de violencia de xénero nunha relaciéon de convivencia, ter cesado a convivencia
co agresor dentro dos 12 meses anteriores 4 data de presentacidon da solicitude, estar
empadroada e ter residencia efectiva na Comunidade Auténoma de Galicia e, no caso
das mulleres estranxeiras, ter permiso de residencia; percibir uns ingresos mensuais
iguais ou inferiores a 1,5 veces o IPREM vixente e non ter percibido esta axuda ou a
axuda establecida no artigo 27 da Lei organica 1/2004, do 28 de decembro, de
medidas de proteccién integral contra a violencia de xénero con anterioridade

Perfil das beneficiarias do ano pasado

O pasado ano 339 mulleres vitimas de violencia residentes en Galicia percibiron esta
modalidade de axudas. Delas, un 79 por cento eran de nacionalidade espanola e o
restante estranxeiras.

Por provincias, Pontevedra e A Coruia encabezan a listaxe con 133 e 132 perceptoras
de axudas, respectivamente, en cada provincia, seguida de Ourense con 48 e Lugo
con 26. O perfil de idade maioritario é o de mulleres no rango de 26 a 45 anos, que

representa o 64 por cento do total. Hai 203 beneficiarias que son nais e 25 tenen
algunha discapacidade.

MEDIO AMBIENTE INVESTIRA 580.000 EUROS EN DUAS ACTUACIONS DE
HUMANIZACION E MELLORA DOS ESPAZOS PUBLICOS NOS CONCELLOS DE
LEIRO E MOS

» O Consello da Xunta autorizou esta mand a sinatura dos convenios de colaboracion
que permitird a licitacion dos traballos, logo da sua sinatura entre a Administracion
autondmica e a local

» Ambas as actuacions estan enmarcadas no Plan HURBE 20170-2016, que ten como
obxectivo dar resposta & necesidade da humanizacion das vilas de Galicia

= Para este exercicio estd previsto un investimento de mdis de seis millons de euros,
dos que preto de catro serdn para novas actuacions, o que permitirdn realizar
investimentos en mdis de 20 concellos

O Consello da Xunta deu hoxe o visto e prace aos convenios de colaboraciéon entre a
Conselleria de Medio Ambiente e Ordenacién do Territorio e os concellos de Leiro e
Mos, duas actuaciéns recollidas no Plan HURBE 2010-2016, gue suman un importe de
580.000 euros, e que responden ao programa de humanizaciéon de rdas e urbanizacién
e mellora de espazos publicos.

Asi, o departamento que dirixe Beatriz Mato executard varias obras de mellora e
humanizacién que suporan pofer en valor distintas zonas destes dous concellos
galegos. Logo da licitacion dos traballos, sera necesario asinar os convenios de
colaboracion no que se recollen as obrigas e deberes de cada unhas das
administraciéns asinantes, asi como os traballos concretos que se levaran a cabo e que
melloraran a calidade de vida dos vecinos e das vecifias destes concellos galegos.

No caso do concello de Leiro, cun orzamento préoximo aos 200.000 euros, o obxectivo
do convenio é acondicionar a rda Padre Eijan, que representa un eixe vertebrador da
vila, xa que é un dos principais accesos ao paseo fluvial desde a principal arteria do

nucleo, & ria Gabino Bugallal.

En Mos acondicionaranse o aparcadoiro e os accesos ao cemiterio de Petelos, co fin de
integralos nas edificaciéns mais préximas, como a casa do concello ou a igrexa de San
Mamede. A Conselleria de Medio Ambiente destinara un importe de mais de 380.000
euros.

Na totalidade das actuaciéns prevese unha reordenacién dos usos e posta en valor dos
espazos para facer destes lugares puntos de encontro mais coémodos para 0s seus
habitantes e aumentar as cotas de benestar dos vecifnos.

Plan Hurbe

O Plan HURBE 2010-2016 nace como resposta 4 necesidade da humanizaciéon das
vilas de Galicia. Tendo en conta o modelo social de integracién cidada, busca o
achegamento dos entramados urbanos aos seus habitantes mediante a adecuacién e
creacion de espazos publicos para as necesidades vixentes.

Segundo o Plan de investimentos da Conselleria de Medio Ambiente e Ordenacién do
Territorio, o departamento destinard mais de seis milléns de euros, dos que preto de
catro seradn para novas actuacidns, que permitiran realizar investimentos en arredor de
20 concellos. O orzamento investirase, principalmente, na humanizaciéon de rdas e a
urbanizacién e mellora de espazos publicos.

Dende a Xunta de Galicia apostase por este tipo de programas porque, ademais de
contribuir ao reequilibrio territorial de Galicia e & fixacién de poboacién no rural
mediante a mellora da calidade de vida nestas areas, fomenta a creacién e mellora dos
espazos de encontro e goce do lecer en condicidons 6ptimas de calidade e seguridade

para as persoas de tédalas idades.

Tamén se favorece a sostibilidade futura compatibilizando o desenvolvemento
econdmico e a agrupacién en torno aos nucleos de poboaciéon con criterios de
ordenacién territorial e habitabilidade, recupéranse espazos publicos que foron
perdendo o seu caracter de d&reas de interaccién social por un inadecuado
desenvolvemento urbanistico e potenciase a conservacién dos equipamentos urbanos
patrimonio histérico das nosas vilas.

A AXENCIA GALEGA DE INFRAESTRUTURAS XESTIONARA ENTRE 2016 E
2017 UN ORZAMENTO SUPERIOR A 490 MILLONS DE EUROS PARA
CONSERVAR, MELLORAR E AMPLIAR A REDE VIARIA AUTONOMICA

O Consello da Xunta autorizou hoxe o proxecto de acordo polo que se aproba o

contrato de xestion da Axencia Galega de Infraestruturas no bienio 2016-2017

= O orzamento representa un 6,2 % mdis que o xestionado pola Axencia de
Infraestruturas en 20714 e 20715

= Entre as linas de traballo destaca o desenvolvemento do Plan de reforzo de firmes,
que supord este ano en investimento de 23,5 millons de euros no arranxo de 570
quilometros de estradas, 200 deles en travesias

» Qutra iniciativa impulsada pola Axencia é o Plan de sendas de Galicia, que prevé
executar 170 km de itinerarios peonis e ciclistas seguros, sustentables e
integrados na paisaxe

= A Axencia tamén estd a facer un esforzo investidor en novas infraestruturas viarias
como a Autovia da Costa da Morte ou a VAP Costa Norte, no treito Celeiro-San
Cibrao, que entrardn en servizo este ano, cando estardan a pleno rendemento as
obras de desdobramento do Corredor do Morrazo

» Os obxectivos da AXI son: dotar de eficiencia a planificacion en estradas,; optimizar

a construcion de novas infraestruturas e mellorar as existentes; garantir a

seguridade no transporte e mellorar a calidade dos servizos da Axencia

O Consello da Xunta aprobou hoxe o acordo polo que se aproba o contrato de xestion
da Axencia Galega de Infraestruturas (AXI) no periodo 2016- 2017, dous anos nos
cales este organismo xestionard un orzamento superior aos 490 milléns de euros para
conservar, mellorar e ampliar a rede viaria autondémica.

Este orzamento representa un 6,2% mais que o xestionado pola Axencia Galega de
Infraestruturas no periodo 2014-2015.

Para este exercicio, a AXI dispén dun orzamento de 245,53 milléns de euros mediante
o cal o Goberno galego traballard para garantir a calidade e a seguridade nas
infraestruturas viarias, e calculase un investimento similar para o vindeiro exercicio.
Ese orzamento non inclle as obras executadas mediante concesiéns, que ascende a 41
milléns de euros, nin os investimentos previstos pola Sociedade Publica de
Investimentos de Galicia, S.A. 3,1 milléns de euros.

No tocante aos obxectivos de traballo da Axencia Galega de Infraestruturas neste
periodo diferénciase entre aqueles centrados en planificar, proxectar, construir,
conservar e explotar as estradas de competencia autonémica, asi como 0s servizos
que se poidan instalar nas ditas infraestruturas e aqueles orientados a avaliar o
funcionamento da propia Axencia na sua xestién do dominio publico viario.

Para dar cumprimento a estes obxectivos, a AXI| estad a desenvolver o Plan de reforzo
de firmes, que este ano supora un investimento de 23,5 milléns de euros no arranxo
de 570 quilémetros de estradas, dos cales case 200 quilémetros seradn travesias. Hoxe
en dia xa se licitaron actuaciéns que afectan un total de 356 km.

A Axencia Galega de Infraestruturas tamén licitou xa 39 proxectos de mellora da
seguridade viaria e ampliaciéon da rede de estradas con cargo aos orzamentos deste
ano, que suponen un investimento de mais de 36 milléns. Entre estas actuaciéns
destacan a mellora da seguridade viaria na estrada Pontevedra- A Lanzada (PO-308) e
a conversion en autovia do corredor do Morrazo, no seu segundo treito, que se atopa
actualmente en fase de axdudicacion.

Nesta lina de incrementar a seguridade dos usuarios das estradas, sobre todo dos mais
vulnerables, como pedns e ciclistas, o Goberno galego desenvolve tamén o Plan de
sendas de Galicia, que prevé executar 170 km de itinerarios peonis e ciclistas seguros,
sustentables e integrados na paisaxe. Na primeira fase, os obxectos de actuacidéns
seradn as comarcas de Bergantifos, Santiago, O Salnés, A Corufa, Ferrol, A Terra Cha
e Vigo, dos cales resulta un total de 55 sendas e 75,6 km.

O Plan de reforzos de firmes como o Plan de sendas de Galicia enmarcanse no
recentemente aprobado Plan de seguridade viaria 2016-2020, elaborado pola Axencia
Galega de Infraestruturas como folla de ruta dos préximos catro anos para acadar o
obxectivo de reducir nun 50% as vitimas mortais nas estradas galegas con respecto as
rexistradas no ano 2011.

Por outra parte, a Axencia Galega de Infraestruturas, ademais de manter en boas
condiciéns as vias existentes, esta a facer un esforzo investidor na execuciéon de novas
estradas que mellorardn a calidade de vida dos cidadans. Asi, este ano entrardn en
servizo novas infraestruturas viarias como a autovia da Costa da Morte, o acceso ao
porto de Burela, o treito Celeiro-San Cibrao da VAC Costa Norte, e a nova ponte sobre
o rio Mino, nos Peares. Estas novas actuaciéns suman un investimento de 266 milldns
de euros, onde tamén se inclien os tramos | e |l da autovia do Morrazo, cuxos
traballos estaran a pleno rendemento este veran, ao tempo que se avanza no treito lll.

Obxectivos da AXI
Os catro obxectivos estratéxicos en que se concreta a actuaciéon da Axencia son os
seguintes:
* Exercer de forma eficiente as competencias de planificacién e programacién en
materia de estradas.
0 Planificar as actuaciéns na rede de estradas en coherencia coas demandas
dos usuarios.

0 Harmonizar a proteccion da Rede autonémica de estradas de Galicia
(RAEG) coa ordenacidén urbanistica das suas marxes.
Optimizar a construcién de novas infraestruturas viarias e a mellora das
existentes como instrumento fundamental para o desenvolvemento econémico
da Comunidade, conservar en estado adecuado as existentes e velar pola sua
defensa.
0 Mellorar a eficiencia na execucién de obras.
0 Garantir a conservacion da RAEG como medio para asegurar o patrimonio
viario e evitar a sua degradacion.
0 Estudar o uso da RAEG e controlar eficientemente a suda xestion.
Garantir a seguridade no transporte, mellorando as condiciéons das
infraestruturas e dos usuarios.
0 Reducir a perigosidade da RAEG.
Mellorar o funcionamento e a calidade dos servizos da Axencia.
0 Cumprir os obxectivos da Axencia cos medios humanos dispoiiibles.
o0 Garantir a eficiencia da Axencia na xestién dos procedementos de
contratacion e relaciéon con outras entidades.
o0 Controlar a xestién de expedientes de responsabilidade patrimonial.

A XUNTA DE GALICIA DESTINARA 2,9 MILLONS DE EUROS PARA OFRECER
ATENCION A MAIS DE 1.000 NOVOS DEPENDENTES

» O Consello da Xunta autoriza a concesion de novas libranzas ao amparo do sistema
para a autonomia e atencion d dependencia

» A Administracion autondmica reitera o seu compromiso de atender 10.000 novos
usuarios en 2016

O Consello da Xunta autorizou hoxe a concesidon de mais de 1.000 novas libranzas de
coidados no ambito familiar, ao amparo do sistema para a autonomia e atencién a
dependencia. O incremento da atencién a través desta practica é un dos eixos
principais da Conselleria de Politica Social polo que destinard 2,9 milléns de euros a
este fin. Deste xeito, a Administracién autondmica incrementara a ratio de atencién
actual en preto dun punto, ata chegar ao 65%.

A Conselleria de Politica Social, a través da Direccién Xeral de Maiores e Persoas con
Discapacidade, estd a promover a tramitacion de 588 propostas de libranzas de
prestacion de coidados no ambito familiar consonte as previsidns establecidas pola Lei
39/2006 de promociéon da autonomia persoal e atencién as persoas en situaciéon de
dependencia. A concesidn destas altas, comporta o reconecemento dun importe total
de 2.992.825 euros dos que 368.964 corresponden & anualidade 2016 e 2.623.861
euros en concepto de atrasos pola retroactividade do dereito a prestaciéon, ao que se
lles aplicard o réxime de fraccionamento e abono periodificado. A partir da autorizaciéon
aprobada hoxe no Consello da Xunta, cada Xefatura Territorial procedera a
fiscalizacidon de cada un dos expedientes co obxectivo da entrada en nédmina no mes
de abril.

Ademais, as xefaturas territoriais da Conselleria de Politica Social recofieceran durante
este mes outras 538 libranzas de coidados no ambito familiar sen que corresponda
neste caso o reconecemento de efectos retroactivos. Deste xeito, continlase a
incorporar progresivamente ao sistema as persoas con dereito reconecido pendentes
de atencion.

A través desta medida, a Xunta de Galicia da resposta a 1.126 novos usuarios que ata
agora estaban pendentes de atencién a través do sistema para a autonomia e atencion
a4 dependencia. Deste xeito, facilitase a atencién adecuada 4s persoas solicitantes en
base as suas necesidades actuais, asi como & sua situacién socioecondémica. As novas
incorporaciéns sumaranse as preto de 42.000 persoas que na data actual estan sendo
atendidas a través do sistema, e a Administracién autondmica reitera o seu
compromiso de continuar incrementando o nimero de persoas atendidas en 10.000
novos usuarios durante 2016.

A XUNTA REFORMARA A ANTIGA SEDE EN PONTEVEDRA PARA INSTALAR
AS OFICINAS DE EMPREGO E CONVERTELA NUN EDIFICIO DE USOS
MULTIPLES

* A Administracion galega realizard unha remodelacion integral do inmoble da rda
Benito Corbal, que se enmarca no novo Plan patrimonial da Xunta

» Nas primeiras plantas do edificio concentraranse os servizos publicos de emprego,
que agora se prestan en locais de alugueiro

» A Xunta porierd 4 disposicion de entidades e asociacions de interese social e
sanitario duas plantas do inmoble para que poidan instalar as suas oficinas e locais

» O resto do edificio porierase a disposicion da Universidade de Vigo para que instale

ali os servizos e proxectos que decida a institucion académica

A reforma afectard unha superficie duns 5.800 metros cadrados

Santiago, 31 de marzo de 2016.- A Xunta de Galicia reformara a sua antiga sede en
Pontevedra, na rda Benito Corbal, para reconvertela nun inmoble de usos multiples e
concentrar ali as duas oficinas publicas de emprego que hai na cidade e que estan
situadas en locais de alugueiro. Isto permitira unificar nun Unico espazo a atencién ao
cidadan, o que beneficiard o conxunto da cidadania de Pontevedra e dos concellos da
sUa contorna.

O Consello da Xunta abordou hoxe un informe presentado polo conselleiro de Facenda,
Valeriano Martinez, sobre a remodelaciéon do edificio de Benito Corbal. Este inmoble
atépase en desuso desde o traslado das dependencias administrativas da Xunta de
Galicia as actuais instalaciéons de Campolongo.

A Administracion galega vai levar a cabo unha remodelaciéon integral do edificio, que
precisa unha profunda reforma para adaptalo 4 normativa vixente en materias como
accesibilidade, enerxia ou evacuacién. Por exemplo, no inmoble ténense detectado
problemas de humidade e ningun dos accesos a este son accesibles para persoas con

mobilidade reducida.

Hai que ter en conta que a ultima reforma deste edificio se produciu en 1982 e que
serd necesario actuar sobre unha superficie de 5.800 metros cadrados. Ademais, con
esta reforma ganarase superficie Util por unha optimizacién dos espazos existentes.

Unificacién de servizos

A reforma proposta polo Goberno galego establece a instalacién, nas primeiras plantas
do edificio das oficinas de emprego da Xunta, que na actualidade estan situadas en
dous locais de alugueiro na cidade. Estes servizos vanse concentrar nun Unico espazo,
o que facilitara tamén a prestacién do servizo ao cidadan.

Ademais, a Administracidon galega ponera a disposicién de entidades e asociacidons de
interese social e sanitario outras duas plantas do inmoble, para que poidan instalar ali
as suas oficinas e locais. Estas plantas estarian a continuacién das que van ocupar 0s
servizos de emprego e, en todo caso, terian acceso independente dende a rda.

Finalmente, as plantas mais elevadas do edificio poneranse & disposicion da
Universidade de Vigo para que instale ali os servizos e proxectos que decida a
institucién académica.

Actuacién do Plan patrimonial da Xunta

A actuacion prevista no inmoble de Benito Corbal enmarcase no Plan patrimonial da
Xunta de Galicia, que ten como obxectivo pofier en valor e optimizar todos os inmobles
da Administraciéon autonémica, incluidos aqueles que quedan en desuso. Precisamente,
o traslado das oficinas de emprego ao inmoble de Benito Corbal permitird &
Administraciéon autondémica aforrar 150.000 euros ao ano, xa que estes servizos se

estan a prestar na actualidade en locais de alugueiro.

De feito, a Xunta de Galicia xa anunciou nas ultimas semanas duas actuacions
enmarcadas neste plan: a reforma do edificio do antigo Hospital Xeral de Vigo para a
instalacion da Cidade da Xustiza, e a transformacién da actual estacién de autobuses
de Santiago de Compostela na nova Cidade de San Caetano.

A reforma proposta pola Xunta de Galicia para o edificio de Benito Corbal substitie a
intencién inicial, referendada no seu dia polo Concello de Pontevedra, de recualificar o
solo do inmoble para poder allear o solar. Isto formaba parte dun convenio asinado no
seu dia, que a Xunta de Galicia cumpriu e que permitiu, por exemplo, que as oficinas
municipais puidesen ser trasladadas & situacién actual da rda Michelena.

O CONSELLO DA XUNTA AUTORIZA A LICITACION DO PROXECTO
CONSTRUTIVO DA ESTACION INTERMODAL DA CORUNA, NA CAL O
GOBERNO GALEGO INVESTIRA PRETO DE 10 MILLONS DE EUROS

= O proxecto inclue o deserio e definicion das obras correspondentes 4 nova estacion
de autobuses e ao aparcadoiro para turismos, asi como & praza publica e
urbanizacion da avenida da Sardineira

» Para a estacion de autobuses precisanse 30 didrsenas soterradas para servizos
interurbanos; 5 ddrsenas para buses metropolitanos 4 cota da avenida da
Sardifieira e 1.000 n7 de edificio de servizos

» No relativo aos accesos rodados, serd necesaria a execucion dunha nova via de
conexion entre a avenida de Arteixo e a da Sardifeira e dudas glorietas nos puntos
de interseccion desta nova via coas citadas avenidas

» Trdtase dunha actuacion coordinada co Ministerio de Fomento, titular da terminal
ferroviaria, e co Concello da Coruna, responsable do aparcadoiro e dos accesos

O Consello da Xunta autorizou hoxe a licitacién do contrato de redaccién do proxecto
basico e de execucién da terminal de autobuses integrada na estaciéon de ferrocarril da
Coruia por un importe de preto de 600.000 euros. A construcion desta infraestrutura
precisa dun orzamento de preto de 18 milléns de euros, dos cales o Goberno galego
achegara 10 milléns de euros.

O obxecto desta iniciativa é definir o deseno dunha estacién intermodal funcional que
lles facilite aos cidadans un intercambio axil e eficiente entre as distintas formas de
transporte. Este é un obxectivo prioritario para o Goberno galego, que aposta por
aproveitar ao maximo as oportunidades de mellora da mobilidade que representan a
posta en marcha da alta velocidade ferroviaria ou o bo funcionamento do Plan de
transporte metropolitano.

A licitaciéon do contrato, que recibe hoxe luz verde, ten un prazo de execucion de 12

meses, 6 para o proxecto basico e outros 6 para o proxecto de execucién e realizarase
nos vindeiros dias.

O proxecto inclie o desefio e a definicion das obras correspondentes & estacion de
autobuses e ao aparcadoiro para turismos, asi como & praza publica e urbanizacién da
avenida da Sardineira.

A redaccién do proxecto construtivo deberad elaborarse tomando como base a
informacién obtida dos estudos previos de necesidades elaborados o pasado ano, e
gue incluiron un programa de requisitos para a nova estacién de autobuses, a proposta
de reordenacién de linas de autobus tendo en conta a nova localizacién, e as analises
de trafico e da capacidade xeomeétrica da via.

Deses estudos realizados despréndese que para a nova estacion de autobuses se
precisan 30 darsenas para servizos interurbanos soterradas; 5 darsenas para buses
metropolitanos & cota da avenida da Sardifieira e un edificio de servizos de 1.000 m?.

No relativo aos accesos rodados, sera necesaria a execucion dunha nova via de
conexién entre a avenida de Arteixo e a da Sardifieira, e dias novas glorietas situadas
nos puntos de interseccidn desta nova via coas citadas avenidas. Estas actuaciéns
estan recollidas no PXOM da Corufa e esta prevista a sla execucion por parte do
Concello.

Coordinacién entre administraciéns

O impulso da estacion intermodal da Coruna estd a ser coordinado entre a Xunta de
Galicia, o Ministerio de Fomento, titular da terminal ferroviaria a través do operador
Adif, e o Concello da cidade.

Nese marco, a Xunta trasladou o pasado mes de febreiro unha proposta de convenio
ao Ministerio de Fomento e 4 Administracién local da Coruna no que se plasman as
actuaciéns que se entende que debe acometer cada unha das administraciéns
implicadas.

Conforme o recollido nese convenio, a Xunta encargarase de redactar o proxecto
basico e de execuciéon da nova terminal de autobuses, asi como de executar as obras
correspondentes aos proxectos redactados.

Pola sua banda, o Concello da Coruina deberd tramitar ata a sua aprobacién definitiva
as modificaciéns necesarias no planeamento urbanistico para a sua adaptacién &as
actuaciéns previstas. Tamén lle correspondera redactar os proxectos, executar e
financiar as obras relativas aos accesos, asi como poner a disposicion da Xunta os
terreos necesarios para as actuacions. Ademais, debera financiar dentro da actuacion
conxunta co Goberno galego as acciéns referentes ao aparcadoiro para turismos e &
praza publica e urbanizacién da avenida da Sardineira.

O ADIF terd que redactar os proxectos e executar e financiar as obras da parte
correspondente & estacidén ferroviaria.

Planta do aparcadoiro Planta das darsenas sobre o aparcadoiro

Edificio da terminal

A PROXIMA SEMANA COMEZAN OS TRATAMENTOS CON RADIACIONS
IONIZANTES NO ACELERADOR LINEAL DE RECENTE INSTALACION NO HULA

= TJrdtase do principal arsenal terapéutico contra o cancro, de alto grao de
especializacion,; un tratamento eficaz, preciso e seguro

Esta semana recibironse os primeiros pacientes nas consultas do novo Servizo de
Radioterapia do Hospital Lucus Augusti, e durante a préxima semana iniciaranse o0s
tratamentos con radiacidons ionizantes no acelerador lineal de recente instalacién.
Tratase do principal arsenal terapéutico contra o cancro, de alto grao de
especializacién, eficaz, preciso e seguro.

Esta nova tecnoloxia que se pon en marcha no HULA permitird ofrecer con maior
accesibilidade e proximidade os tratamentos mais punteiros de radioterapia para os
pacientes lugueses que padecen cancro.

O acelerador lineal que entrou en funcionamento incorpora banda tecnoldxica
innovadora e inclie duas modalidades de altas prestaciéns (técnicas de tratamento): a
radioterapia intensidade modulada (IMRT) e a radioterapia guiada por imaxe (IGRT).

O servizo inicia a sUa actividade con seis pacientes ao longo da primeira semana de
abril e irase realizando un crecemento progresivo a medida que os profesionais vaian
finalizando as simulaciéns e precisiéns que precisan os equipos desta tecnoloxia. Esta
previsto que acade o seu 6ptimo rendemento en mes e medio, con 15-20 usuarios
diarios.

Este incremento gradual de actividade asistencial permitira ir asumindo os pacientes a
tratamento con radioterapia do cancro que actualmente tinan que desprazarse &
Coruna para seren atendidos.

Asi mesmo, despois do veradn estd previsto que sexa instalado un novo equipo, un
segundo acelerador lineal que incorpora banda extensiva, para seguir aumentando o
rendemento deste novo Servizo de Radioterapia de Lugo.

O investimento tecnoléxico realizado pola Xunta de Galicia para poner en marcha estas
altas prestacidns na provincia de Lugo ascende a un total de 7.757.846,73 euros.
Deste xeito, increméntanse e melléranse ratios e realizase un salto tecnoléxico como
un paso mais na dotacién de alta tecnoloxia no Sergas, como obxectivo basico e
irrenunciable, ofrecendo una atencién asistencial cos mellores recursos e especialistas
disponibles.

A CONSELLERIA DE POLITICA SOCIAL PRESENTA AS LINAS BASICAS DO
PLAN DE INSPECCION DE SERVIZOS SOCIAIS DE GALICIA PARA 2016

= Establece as actuacions que vai realizar este departamento do Goberno galego para
o cumprimento dos obxectivos de mellora da calidade dos servizos sociais e a
garantia dos dereitos das persoas usuarias

»  MNo Consello da Xunta tamén se deu conta do cumprimento dos obxectivos fixados
no mesmo plan do pasado exercicio

A Conselleria de Politica Social presentou hoxe no Consello da Xunta o informe sobre
as linas basicas do Plan de Inspeccién de Servizos Sociais de Galicia para o ano 2016.
Este plan constitle o marco de actuacién da Inspeccidn para o presente exercicio,
establecendo obxectivos xerais e especificos de cada unha das areas estratéxicas e
integrando as actuaciéns que vai a realizar este departamento do Goberno autonémico
para o cumprimento dos obxectivos de mellora da calidade dos servizos sociais e a
garantia dos dereitos das persoas usuarias.

O documento conta con catro obxectivos fundamentais: velar polo respecto aos
dereitos das persoas usuarias dos servizos sociais; impulsar a implantacién de medidas
de mellora da calidade nos servizos sociais publicos e privados; velar polo adecuado
emprego das axudas e subvencidons concedidas e polo cumprimento das clausulas
contractuais e dos convenios asinados pola conselleria; e proponer medidas para
incrementar a eficiencia da oferta de servizos sociais existentes e a sta adaptaciéon &
situacién socioecondémica.

O Plan de Inspeccidon segue unha lina coherente coas actuaciéns priorizadas nos
ultimos anos en relaciéon coa garantia dos dereitos das persoas usuarias e procurando o
incremento da calidade nos servizos desenvovidos polas entidades prestadoras. Asi,
este ano garantirase a inspeccion dunha elevada porcentaxe dos servizos de caracter
residencial das areas de Maiores, Discapacidade, Inclusién e o 100% dos centros de
menores.

Asi mesmo, os contratos e convenios realizados pola Conselleria de Politica Social con
entidades seran tamén obxecto de seguimento. Reforzarase, ademais, a supervision do
destino das axudas e subvenciéons concedidas as persoas en situaciéon de dependencia
e en risco de exclusiéon social.

As linas estratéxicas de actuacion para 2016 pasan pola informacién e o asesoramento
en materia de rexistro e autorizacién de servizos a través da coordinacién do Rexistro
Unico de Entidades Prestadoras de Servizos Sociais (RUEPSS) co Rexistro sanitario co
fin de facilitar a verificacion daquelas entidades que tefien concedidas autorizaciéns
sanitarias para a prestacion de servizos no marco da atencién as persoas en situacion

de dependencia. Para garantir un mellor control das actividades e unha supervision
mais intensa na proteccién dos dereitos das persoas destinatarias dos servizos, faranse
envios de controis de legalidade aos centros e intensificaranse as inspecciéns aos
centros de titularidade da Xunta de Galicia. Asi mesmo, vixiaranse os dereitos das
persoas en centros residenciais para persoas en situacion de dependencia para detectar
e intervir en caso de malos tratos ou protexer as persoas coas capacidades
modificadas. En definitiva, buscase garantir a calidade e a acreditacién acometendo
durante este ano a analise do grao de implantacién dos protocolos minimos de
funcionamento nos centros; mellorar a formacién e capacitaciéon tanto do persoal de
nova incorporacién como a reciclaxe do persoal que xa desempena as funciéons de
inspeccidon e mellorar a renovacién da normativa en materia de servizos sociais.

Por outra banda, o Consello da Xunta tamén foi informado sobre o cumprimento dos
obxectivos fixados no Plan de Inspeccién de Servizos Sociais de Galicia no ano 2015.
O grao de cumprimento do plan establécese no 103,29%, xa que se realizaron 1.442
inspeccidons, 46 mais sobre o previsto. Ao abeiro do plan, no pasado exercicio se
actualizou a informacion sobre as entidades e centros inscritos no Rexistro Unico de
Entidades Prestadoras de Servizos Sociais e fomentouse a presentacion electrénica de
documentacién, o que facilitou que o nimero de consultas ao RUEPSS fose de case
77.000. Ademais, actualizdronse os contidos da web da asesoria virtual de entidades
prestadoras de servizos sociais grazas ao cal a web rexistrou mais de 27.000
consultas. En relacién cos proxectos normativos, elaborouse o borrador do novo
decreto que regula o réxime de rexistro, autorizaciéon, acreditacidon e a inspeccién dos
servizos sociais en Galicia para os efectos da sua adaptacién a Lei 20/2013, do 9 de
decembro, de garantia da unidade de mercado, respecto do réxime de intervencién
administrativa no marco dos servizos sociais.

A XUNTA DESTINA 3,5 MILLONS DE EUROS PARA FOMENTAR A CREACION
DE PEQUENAS EMPRESAS NON AGRICOLAS NO RURAL GALEGO

= O Consello avaliou un informe da Conselleria do Medio Rural sobre estas
subvencions, que se convocaran en breve mediante a sda publicacion no DOG

A Xunta destina este ano un total de 3,5 milléns de euros para fomentar a creacién e o
desenvolvemento de pequenas empresas non agricolas no rural galego. O Consello do
Goberno galego avaliou hoxe estas achegas nun informe presentado pola Conselleria
do Medio Rural. Neste documento explicanse os importes, beneficiarios, proxectos e
criterios de valoracién na concesiéon destas axudas.

A convocatoria destas subvenciéns saird publicada en breve no Diario Oficial de Galicia
(DOG) e a partir dese momento os interesados dispordan dun mes de prazo para
solicitalas. A porcentaxe de axuda sobre o investimento total sera do 45% e a achega
maxima de 200.000 euros.

Os beneficiarios poderan ser pequenas empresas, persoas fisicas que residan no rural e
familias titulares dunha explotaciéon agraria que diversifiquen as suUas actividades en
ambitos non agricolas.

Entre os proxectos que poderan ser obxecto de axuda figuran aqueles relacionados coa
transformacién e comercializacion de produtos agrarios, a prestacidon de servizos en
calquera sector sector econémico (agas empresas de servizos de maquinaria agricola e
forestal e de servizos enerxéticos), a prestacidon de servizos sociais (gardarias, coidado
de ancians e persoas con discapacidade), actividades de ocio, recreativas e deportivas,
artesania, novas tecnoloxias ou comercio polo miudo, entre outros.

Como criterio de valoracién das axudas figura a localizacién do proxecto, e ténense en
conta factores como a caida da poboacién ou a renda familiar e a taxa de
envellecemento do municipio, cunha discriminaciéon positiva aos municipios de zonas
de montana. Tamén se avalia a tipoloxia do promotor e primanos impulsados por
mulleres, menores de 35 anos, desempregados maiores de 55 anos ou persoas con
discapacidade. Asi mesmo, valdéranse a tipoloxia do proxecto, segundo sexa de
creacion de empresas ou de ampliacién e modernizacién das xa existentes, e o numero
e calidade de empregos creados.

